
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ঘুমের দেশ।




 এক রাজা, তাঁর ছেলেপিলে কিছু ছিল না, তাই তাঁর মনে বড় দুঃখ ছিল। তারপর, অনেক দিন পরে রাণীর একটি মেয়ে, হয়েছে; তাতে রাজামশাই ভারি খুসী হয়েছেন। মেয়েটির ভাত হবে, তাতে ভারি ধুমধাম হবে। সে দেশের যত বড় লােক, যত গরীব লােক সকলের নেমন্তন্ন হয়েছে। সেই দেশের তেরজন পরী ছিল। রাজা ভাব্লেন “পরীদের যদি নেমন্তন্ন করি, তা হ’লে নিশ্চয় তারা আমার মেয়েকে অনেক সুন্দর সুন্দর জিনিষ দেবে।” পরীরা তেরজন। কিন্তু রাজার বাড়ীতে মােটে বারখানা সােণার থালা। তেরজনকে খেতে দেবেন কি করে? তাই রাজামশাই কর,লেন কি, তাদের মধ্যে যে সকলের চেয়ে বুড়ী পরী, তাকে বাদ দিয়ে আর বারজনকে নেমন্তন্ন কর্লেন।

 ভাতের দিন সব লােক জন এসেছে। বারােজন পরীও এসেছে। বারজনকে বারখানা সােণার থালায় ক’রে খেতে দেওয়া হয়েছে। খাওয়া দাওয়া শেষ হ’লে পরীরা মেয়ে দেখ্তে চাইল। এক একজন পরী তাকে এক একটা বর দিল। একজন বল,ল, “এই মেয়ে পৃথিবীর মধ্যে সকলের চেয়ে সুন্দরী হবে।” আর একজন বল্ল, “এ খুব লক্ষ্মী হবে।” কেউ বল্ল, “এর অনেক টাকা হবে।” এমনি ক’রে যত ভাল জিনিষ একে একে সব তারা সেই মেয়েটিকে দিল। এগারজন পরী মেয়ে দেখেছে, একজন শুধু বাকী আছে, এমন সময় সেই যে

		 এই পাতা শেষ সম্পাদিত হয়েছে ০৫:২০টার সময়, ১৮ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

